Mensahe 12

Molakaw sa Dalan sa Kinabuhi diha sa Pahiuli sa Ginoo

Basahong Kasulatan: Ruth 1:16-17, 20-21; 2:10-16; 3:1, 7-13; 4:9-15; Mat. 7:13-14

I. Ang tulo ka basahon sa Josue, Mga Maghuhukom, ug Ruth nagpakitag
tin-aw nga hulagway sa duha ka aspeto sa lihok sa Dios: sa lihok Niya sa
mapatigayonong Espiritu Niya, ang Espiritu sa Dios, ug sa lihok Niya sa
iya-sa-pagkamao nga Espiritu Niya, ang Espiritu sa kinabuhi—Huk. 13:25;
14:6; Juan 20:22; Buh. 1:8; Rom. 8:2:

II.

A.

Makita nato diha ni Josue, Caleb, ug sa tanang maghuhukom ang lihok sa Dios
diha sa gahom, ingon sa gihulagwayan ni Samson nga tawong nilihok diha sa
Espiritu sa gahom, apan dili sa Espiritu sa kinabuhi—Huk. 14:6.

Sukwahi niini, basahon sa kinabuhi ang basahon sa Ruth; ang tuyo ning basa-

hona dili man pagsulti kanatog bisan unsa kalabot sa gahom kondili pagpadayag

hinuon sa mga butang sa kinabuhi sa kinahingpitan gyod, gigamit silang Naomi,

Ruth, ug Boaz nga mga panig-ingnan—1:16-17, 20-21; 2:10-16; 3:1, 7-13; 4:9-15.

Sa pahiuli sa Ginoo dili gyod ta mosunod sa ginawian sa mga maghuhukom aron

magamhanan ug mobuhat og dakong buhat; kon mosunod ta sa paagi sa gahom

imbis sa paagi sa kinabuhi, mawalay-pulos ang bisan unsang mabuhat nato.

Mahinungdanon gyong makita nato nga ang kinabuhi ray makapahimugso ni

Cristo—Luc. 1:35:

1. Ang kinabuhi ray makapadangat sa Dios nganha sa katawhan, makapahi-
mugso ni Cristo, makapangalagad og Cristo, ug makasangkap sa tibuok ka-
liwat sa tawo og Cristo—Mat. 1:18, 20-21.

2. Nabuhat kini ni Ruth ug Boaz, nga mga tawo sa kinabuhi, nga nilakaw sa
dalan sa kinabuhi.

Segun sa diosnon ug walay kataposang kinaiya sa kinabuhi sa Dios, bug-
tong-talagsaong kinabuhi ang Iyang kinabuhi; ang kinabuhi ra sa Dios ang
maisip nga kinabuhi—Juan 1:4; 10:10; 11:25; 14:6:

A.

Misteryoso ang kinabuhi, kay ang Dios mismo man ang kinabuhi—1:1, 14; 5:26;

Efe. 4:18:

1. Maisip nga una ug sukaranong kaayo sa Dios ang diosnong kinabuhi—v. 18;
Juan 5:26; 1 Juan 5:11-12; Rom. 8:2.

2. Ang kinabuhi maoy sulod sa Dios ug ang pag-agay sa Dios; ang sulod sa Dios
mao ang pagkamao Niya, ug ang pag-agay sa Dios mao ang pagpaambit sa
Iyang Kaugalingon isip kinabuhi nganhi nato—Efe. 4:18; Bug. 22:1.

3. Ang kinabuhi mao si Cristo, ug ang kinabuhi mao si Cristo nga nagkinabuhi
sa sulod nato ug gikinabuhi nato—Juan 14:6; Col. 3:4; Gal. 2:20; Fil. 1:21.

4. Ang kinabuhi mao ang Espiritu Santo—Juan 14:16-17; 1 Cor. 15:45; Rom.
8:2; 2 Cor. 3:6.

5. Ang kinabuhi mao ang nahikay ug nahingpit nga Tulo-usang Dios nga gi-
paambit kanato ug nagkinabuhi sa sulod nato—Juan 1:14; 7:37-39; 20:22;
Rom. 8:10, 6, 11.

B. Ang tuyo sa Dios sa paglalang Niya sa tawo sa Iyang dagway ug segun sa pag-

kasama Niya mao nga dawaton Siya sa tawo ingon nga kinabuhi aron mahimo
siyang tawo sa kinabuhi, usa ka Dios-tawo nga magpadayag sa Dios sa Iyang
mga kaayo—Gen. 1:26; 2:9.



III. Masayod gyod unta ta sa kahulogan sa kahoy sa kahibalo sa maayo ug dao-
tan ug hingpit nga mopahilayo ning kahoya ug moadto sa kahoy sa kina-
buhi—vv. 9, 16-17:

A.

Nagtimaan ang kahoy sa kinabuhi sa Tulo-usang Dios diha ni Cristo aron ipa-
ambit ang Iyang Kaugalingon sa piniling katawhan Niya isip kinabuhi ingog
kalan-on—wv. 9.

Gipadayag sa Bag-ong Tugon nga si Cristo ang katumanan sa hulagway sa ka-

hoy sa kinabuhi—Juan 1:1, 4, 14; 11:25; 14:6; 15:1, 5:

1. Kalabot ni Cristo, niingon ang Juan 1:4 nga, “Naa Niya ang kinabuhi”; nag-
pasabot kini sa kinabuhing gitiman-an sa kahoy sa kinabuhi.

2. Ang kinabuhing gihulagway sa Genesis 2 mao ang kinabuhing nagpakatawo
diha ni Cristo—1 Juan 5:11-12; Juan 1:1, 4, 14.

3. Kon tapoon nato ang Juan 1:4 ug 15:5, maamgohan nato nga si Cristo, nga
mao mismo ang kinabuhi ug punoan sa paras sab, mao ang kahoy sa kinabuhi.

Ang kahoy sa kahibalo sa maayo ug daotan nagtimaan ni Satanas nga tinubdan

sa kamatayon sa tawo—Heb. 2:14:

1. Ang kahoy sa kahibalo sa maayo ug daotan nagtimaan sa tanang butang nga
bulag sa Dios.

2. Bisan unsang dili ang Dios mismo, lakip na ang maayong mga butang ug
bisan ngani ang subay-sa-Kasulatan ug relihiyosong mga butang, magamit
man ni Satanas, nga malalangon, sa pagdalag kamatayon nganha sa igle-
sia—Mat. 16:18; Prov. 16:25; 18:21.

Naa sa Juan 4, 8, 9, ug 11 ang upat ka hitabo nga naghulagway sa prinsipyo sa

kinabuhi batok sa maayo ug daotan:

1. Dili gyod ta magtagad sa maayo ug daotan kondili sa kinabuhi—4:10-14, 20-
21, 23-24; 8:3-9; 9:1-3; 11:20-27.

2. Ang labing maayong paagi sa pag-ila sa usa ka butang pag-ila man sumala
sa kinabuhi o kamatayon, dili sumala sa husto ug sayop, maayo ug daotan—
Rom. 8:6; 2 Cor. 11:3.

IV. Si Cristo ang atong kinabuhi—Col. 3:4:

A.

Ang kinabuhi sa Dios mao ang kinabuhi ni Cristo, ug nahimo nang kinabuhi

nato ang kinabuhi ni Cristo—v. 4; Juan 5:26:

1. Kanang nahimong kinabuhi nato si Cristo nagpasabot nga subjectibo Siya
kanato sa kinahingpitan gyod—1:4; 14:6; 10:10; 1 Cor. 15:45; Rom. 8:10, 6, 11.

2. Dili gyod mabulag ang tawo sa kinabuhi niya, kay ang kinabuhi sa tawo siya
man mismo; busa, ang pag-ingon nga si Cristo ang kinabuhi nato nagpasabot
nga nahimong kita si Cristo ug nga usa ra tag kinabuhi ug pagkinabuhi
Niya—dJuan 14:6; Fil. 1:21.

Ang kamatuoran nga si Cristo ang atong kinabuhi lig-ong nagpakita nga himoon

gyod nato Siya nga atong kinabuhi ug ikinabuhi gyod nato Siya adlaw-adlaw—

Col. 3:4; Juan 6:57:

1. Mahimo gyod untang kinabuhi nato si Cristo sa praktikal ug masinating
paagi; adlaw-adlaw maluwas gyod unta ta sa Iyang kinabuhi—Col. 3:4; 1 Cor.
15:45; Rom. 5:10.

2. Ang bag-ong tawo maoy diha-dayong lugwa sa paghimo nato ni Cristo nga
atong kinabuhi ug pagkinabuhi Kaniya—Col. 3:3-4, 10-11.

V. Dunay duha ka posibleng dalan sa atong kinabuhi ug buhat atubangan sa
Dios—ang dalan nga maghatod sa kinabuhi ug ang dalan nga maghatod sa
pagkalaglag—Mat. 7:13-14:



VII.

Aron makalakaw sa dalan nga maghatod sa kinabuhi, mosulod gyod ta sa piot

nga ganghaan ug unya molakaw sa sigpit nga dalan—vv. 13-14:

1. Gibatokan sa piot nga ganghaan dili lang ang dayag nga paggawi kondili ang
motibo sab sa sulod.

2. Wala malakip ang daang tawo, kaugalingon, unod, tawhanong pangagpas, ug
ang kalibotan dala na ang himaya niini; kadto rang natakdo sa kabubut-on
sa Dios ang makasulod—v. 21; 12:50.

3. Una, mosulod gyod ta sa piot nga ganghaan ug unya molakaw sa sigpit nga
dalan, nga lakwon sa tibuok kinabuhi ug maghatod nato sa kinabuhi—7:14.

4. Angpulongkinabuhi sa Mateo 7:14 nagpasabot sa permanenting bulahanong
kahimtang sa gingharian, nga napuno sa kinabuhing walay kataposan sa
Dios; naa kining kinabuhia sa realidad sa gingharian karon ug maanaa unya
sa pagpadayag sa gingharian sa umalabot nga panahon—19:29; Luc. 18:30.

Ang lapad nga dalan sumala man sa kalibotanong mga sistema, nga nagtaghaw

sa natural nga mga gusto, aron madani ang panon sa katawhan, mamintinar

ang propesyon sa tawo, ug mabuhat ang patigayon sa tawo; ang pagkalaglag nga

padulngan sa lapad nga dalan wala magpasabot sa pagkalaglag sa tawo kondili

sa pagkalaglag sa binuhatan ug mga buhat sa tawo—1 Cor. 3:15; Mat. 13:31-33;

Bug. 2:13, 20; 17:4-5.

Ang dalan sa pahiuli sa Ginoo mao ang dalan sa kinabuhi nga maghatod ngadto

sa buhing ganti sa kinabuhi inigpadayag sa gingharian sa mga langit sa moabot

nga panahon— Sal. 16:11; Jer. 21:8; Mat. 19:29; Luec. 18:30; 1 Cor. 3:13-15; 15:58.

Magkinabuhi gyod ta pinaagi sa pagbati sa kinabuhi—sa pagbati, pamat-
yag, sa diosnong kinabuhi sa sulod nato—Rom. 8:6; Efe. 4:18-19:

A.

Ang gigikanan sa pagbati sa kinabuhi mao ang diosnong kinabuhi, ang balaod
sa kinabuhi, ang Espiritu Santo, si Cristo nga nagpabilin sa sulod nato, ug ang
Dios nga nagbuhat sa sulod nato—Rom. 8:2, 10-11; Fil. 2:13.

Ang diosnong kinabuhi mao ang kinalabwang kinabuhi, nga dunay labing da-
gaya, labing kusganon, ug labing hait nga pagbati; pagbati sa kinabuhi kining
pagbatia—Efe. 4:18.

Mogiya, modumala, mokontrol, ug motudlo nato ang pagbati sa kinabuhi, mopa-
hibalo nato kon nagkinabuhi ba ta sa diosnong kinabuhi o sa natural nga kina-
buhi ug kon nagkinabuhi ba ta sa unod o sa espiritu—Rom. 8:6.

Modaog gyod unta ta batok sa pag-ataki sa kamatayon sa iglesia ug magtu-
kod sa Lawas ni Cristo diha sa kinabuhi sa pagkabanhaw ni Cristo—Mat.
16:18; Juan 11:25; Efe. 1:22-23; 4:16:

A.

B.

Pinaagi sa kinabuhi sa pagkabanhaw ni Cristo nga naa sa atong espiritu, mag-
madaogon ta batok sa pag-ataki sa kamatayon sa iglesia—Mat. 16:18; Buh. 2:24;
2 Tim. 1:10:

1. Sukad sa Eden, ang panagbangi sa Dios ug ni Satanas kalabot man sa
kamatayon ug kinabuhi—Rom. 8:6, 10-11; Heb. 2:15.

2. Gipakita sa Mateo 16:18 kanato kon asa maggikan ang pag-ataki batok sa
iglesia—"“sa mga ganghaan sa Hades,” sa ato pa, sa kamatayon; ang talag-
saong tumong ni Satanas pagpakatap mag kamatayon sulod sa iglesia, ug
ang labing gikahadlokan niya kalabot sa iglesia mao ang pagsukol niini sa
iyang gahom sa kamatayon—Bug. 2:8, 10-11.

Mabansay gyod unta ta diha sa atong espiritu nga magtukod sa Lawas ni Cristo

diha sa kinabuhi sa pagkabanhaw ni Cristo—Efe. 2:6, 21-22; 4:16; Bug. 1:18; 2:8;

Fil. 3:10:



VIII.

1. Ang kinaiya sa iglesia nga Lawas ni Cristo mao ang pagkabanhaw, ug ang
realidad sa pagkabanhaw mao si Cristo nga Espiritung taghatag-og-kina-
buhi—dJuan 11:25; Buh. 2:24; Efe. 1:19-23; 1 Cor. 15:45.

2. Kon nagkinabuhi ta pinaagi sa diosnong kinabuhi sa sulod nato, nagkina-
buhi ta sa kinabuhing naa sa pagkabanhaw aron matukod and Lawas ni
Cristo—Fil. 3:10-11; Efe. 4:15-16; Col. 2:19; 3:15.

“Nasayod ta nga nakalabang na ta sa kamatayon ngadto sa kinabuhi tungod
kay nahigugma man ta sa mga igsoon”—1 Juan 3:14:

A.

Ang kamatayon iya sa yawa, sa kaaway sa Dios, nga si Satanas, nga gitiman-an
sa kahoy sa kahibalo sa maayo ug sa daotan, nga nagdalag kamatayon—Gen.
2:9, 17.

Ang kinabuhi iya sa Dios, nga tinubdan sa kinabuhi, nga gitiman-an sa kahoy sa
kinabuhi, nga mosangpot sa kinabuhi—vv. 9, 16-17.

Dili lang naggikan sa duha ka tinubdan, ni Satanas ug sa Dios, ang kamatayon
ug kinabuhi; duha ka pagkamao, duha ka elemento, ug duha ka ginsakpan sab
kini—Juan 5:24.

. Ang paglabang gikan sa kamatayon ngadto sa kinabuhi paglabang man gikan

sa tinubdan, pagkamao, elemento, ug ginsakpan sa kamatayon ngadto sa tinub-

dan, pagkamao, elemento, ug ginsakpan sa kinabuhi; nahitabo kini sa dihang

gipanganak ta pag-usab—1 Juan 3:14; Juan 3:3; 5; 15.

Nasayod ta—nakabatyag sa sulod—nga nakalabang na ta sa kamatayon ngadto

sa kinabuhi kay nahigugma man ta sa mga igsoon; kusganong pamatuod niini

ang gugma (ang gugma sa Dios) alang sa mga igsoon—1 Juan 3:14:

1. Angpagtuodiha sa Ginoo maoy paagi nga makalabang ta gikan sa kamatayon
ngadto sa kinabuhi; ang paghigugma nato sa mga igsoon maoy pamatuod
nga nakalabang na ta gikan sa kamatayon ngadto sa kinabuhi—Juan 5:24;
1 Juan 3:14.

2. Ang pagpakabaton og pagtuo pagpakadawat man sa kinabuhing dayon; ang
paghigugma pagkinabuhi ug pagpadayag man sa kinabuhing dayon—dJuan
3:15, 36; 1 Juan 3:11, 14-18; 4:7-12, 16, 19-21.

